
Inatsisartunut ilaasortaq Jens Immanuelsen, Siumut 
Inatsisartut 
/MAANI 

§37, 2013-145, naapertorlugu S.Q.A.P.K. pillugu apeqqummut akissuteqaat 
 
Inatsisartut Suleriaasianni § 37, imm. 1 naapertorlugu sinerissamut qanittumi piniartut 
aalisartullu kattuffiat S.Q.A.P.K. pillugu apeqquteqarsimavutit. Apeqqut uannut 
akisassanngortinneqarsimavoq.  
 
Apeqqut:  
1: Sinerissap qanittuani aalisartut piniartut kattuffiat SQAPK kattuffittut allatuulli 
aalisarnermut piniarnermut tunngatillugu tusarniaasarnerni ilaatinneqarpa? 
2: Aalisarnermi piniarnermilu pisassiissutissat pillugit tusarniaasarnerni SQAPK 
kattuffittut siunnersuisooqatigiinni ilaatinneqarpa?  Ilaatinneqanngippat 
siunnersuisooqatiginni qaqugu pisortatigoortumik ilaatinneqalissava? 
 
Akissut: 
Apeqqutigisannut atatillugu nalunaarutigisinnaavara, ukiumi siusinnerusukkut 
S.Q.A.P.K.-mit saaffiginnissummik tigusaqarsimagama tassuuna peqatigiiffik 
qinnuteqartoq Aalisarneq pillugu Siunnersuisoqatigiinni ilaasortanngortinneqarnissamik.  
Peqatigiiffimmut ileqqoreqqussat sukumiinerusumik kiisalu ilaasortat qassiunerinik 
paasissutissat nassiunneqareermata qinnuteqaat Aalisarneq pillugu 
Siunnersuisoqatigiinni ulloq 16. august 2013 ataatsimiinnermi suliarineqarsimavoq. 
Ataatsimiinnermi Aalisarneq pillugu Siunnersuisoqatigiit isumaqatigiissut 
aalajangiuppaat Naalakkersuisunut inassutiginiarlugu, S.Q.A.P.K. siullermik 
ilaasortavittut qinnuteqaataa itigartitsissutigineqassasoq, taarsiulluguli ukiumi ataatsimi 
Aalisarneq pillugu Siunnersuisoqatigiinni ataatsimeeqataasartutut ilaatinneqalissasoq.  
Ukioq ataaseq qaangiuppat S.Q.A.P.K.-p qinnuteqaataa Aalisarneq pillugu 
Siunnersuisoqatigiinni nutaamik nalileqqitassatut suliarineqassaq periarfissaqartitsilluni 
tamakkiisumik ilaasortatut ilaatinneqalersinnaanermik.  
 
Naalakkersuisut august 2013 naalersoq aalajangiuppaat Aalisarneq pillugu 
Siunnersuisoqatigiit inassuteqaataat malinniarlugu taamaasilluni S.Q.A.P.K. tullianik 
aasarnissaata tungaanut Aalisarneq pillugu Siunnersuisoqatigiinni 
ataatsimeeqataasartutut inissisimalernissaa. 
 
Ataatsimeeqataasartutut peqatigiiffik tusarniaanermik allakkianik aamma atortussanik 
allanik pissarsisassaaq Aalisarneq pillugu Siunnersuisoqatigiinni ilaasortat allat 
ataatsimeeqataasartullu assigalugit. 

